
				এই পাতাটির মুদ্রণ সংশোধন করা প্রয়োজন। 
8N08 কল্পদ্রুম।
গেলে ফেলে হয় না ? “আর এক রমণী কহিল “ ওলো না লো না, অত্যন্ত গরম হওয়ায় ঐরূপ হয়েচে । বিকেলে একটু চিনির সরবৎ, একটু বেলের পান, হলো ২। ১ কোয়া দালিমের রোয়া খেতে দিলেই সেরে যাবে। ”
শ্যাম । বেদান ঘরে আছে। ফুটি তরমুজ দেওয়া যায় ? “ ন’ মা, ওসব গরম ” বলিয়া, মেজো গিরি সেই সমস্ত দল বল সঙ্গে
উপরে দেখতে চল্লেন ।
এই সময় জহরিলাল স্বৰ্য্যদেবকে অস্তে যাইতে দেখিয়া গৃহের দ্বার বন্ধ করিয়া পরমব্রহ্মের উপাসনায় বসিলেন । তিনি একাকী এক সহস্ৰ হইয়। উপাসনা সম্বন্ধে কোন অঙ্গহীন করিলেন না। একটা ব্ৰহ্মসঙ্গীত, একটা কীৰ্ত্তন গান করেন এবং উপাসনা সমাপনান্তে করযোড়ে দাড়াইয়া স্তোত্র পাঠও করেন। গৃহের বাহিরে বসিয়া মালতী দেবী এবং অপরাপর অনেকগুলি স্ত্রীলোক সেই সমস্ত শ্রবণ করিতেছিলেন এবং কখন কখন গবাক্ষের ফাক দিয়া দেখিয়া হাস্য করিতেছিলেন । এই সময় মেজো গিন্নি সদলে উপস্থিত হইয়া মালতীকে কহিলেন “ তোমার বোনাই কেমন আছেন ? শুনলাম তোমায় নাকি কি বলায় সমস্ত দিন কেঁদেছ? দেখ দিদি, ওসব পাগল ছাগলের কথা ধরতে নেই। ”
এই সময় জহরলাল স্তোত্র পাঠ সমাপনান্তে নাচুনে অর্থাৎ বাউলের স্বরে স্বয়ং করতালি দিয়া গান করছিলেন –
- দয়াল বলে ডাক দেখি বগল তুলে। ও দয়াল দাড়য়ে আছেন (দয়াল প্রভু) দাড়য়ে আছেন গাছ তলে । ( দেখ) জীহোবা জোভ, য়িগুগ্ৰীষ্ট, আল্লা কৃষ্ণ সকলে । so সেই দয়াল নামে মত্ত হয়ে মর্ত্যে এসে রং নিলে । তিনি বায়ুরূপে ভ্রমণ করেন অণদার পদার পরোলে । আবার দাড়িরূপে ( দয়াল প্রভু) দাড়িরূপে বিরাজ কচ্চেন, এ অধমের দুগালে ৷
মেজো গিরি দেখে বল্লেন "ডাইনের টানই বটে। রাইচরণকে ডাকলে হতো। এই সময় রাইচরণও শ্বেতকরবীর ডালের ছড়ি হাতে আসিয়া উপস্থিত হইল এবং জানাল দিয়া চেয়ে দেখে কহিল “ ঠিক হয়েচে, আপ নারা একগাছ মুড়ে ঝাটা এনে দিন দাতে করে বাহির করাবো। মেজগিরি। কেমন রাইচরণ ডাইনের দৃষ্টিই বটে, নয় ?

